
Оператив штаб

«Таза жагъала – таза суу»
Май районда «Таза жагъала – таза суу» деген 

экология акция бардырылгъанды бу кюнле-
де. Череклени  жагъаларын кир-кипчикден 
тазаларгъа жер-жерли администрацияны ке-

лечилери, волонтёрла эм башхала чыкъгъан 
эдиле, деп билдиргендиле муниципалитетни 
мэриясындан.

- Бюгюннгю иш биркезиулюк акция тюйюл-
дю. Сууларыбызны жагъаларын тазалыкъда 
тутуугъа кюн сайын эс буруп турургъа тий-
ишлиди. Анга жаш тёлю къатышханы да бек 
къууандырады. Быллай жумушла табийгъатха, 
адамны къыйынына хурмет эте билирге юй-
ретедиле, инсанны ич дуниясын айнытыргъа, 
тёгерекдеги къудуретге да аяулу болургъа 
себеплик этедиле, - дегенди жер-жерли адми-

Ишле къыстау  бардырыладыла

Бу кюнледе жолчула эки  объектге тынгылы 
ремонт этип бошай турадыла:   Огъары Бахсан-
да кёпюрню темир бурууларын бояйдыла, Теге-
неклидегине  уа   къыстау  асфальт жаядыла.  

Жууукъ заманда   къоркъуусузлукъну жалчы-
тырча аланы тийрелеринде   жоллагъа  темир 
буруула,  энчи, белгиле салынырыкъдыла эм 
башха жумушла да тамамланырыкъдыла. Ишле 
графикден кеч къаламай  техлогиялагъа кёре 
этилирча эмда  качестволу материалла хайыр-
ланылырча КъМР-ни  Транспорт эмда жол мюлк 
министерствосуну келечилери кёз-къулакъ 
болгъанлай турадыла. Планнга кёре, аланы  
быйылны ахырына тындырыргъа дейдиле. 

Материалланы басмагъа УЛБАШЛАНЫ 
Мурат бла МАГОМЕТЛАНЫ Сулейман 

хазырлагъандыла.

Республиканы Правитель-
ствосуну Председателини 
биринчи орунбасары Сергей 
Говоров бу кюнледе «Жан-
гы заманнга кючлю оюмла» 
деген форумгъа Къабарты-
Малкъарны атындан про-
ектлерин жибергенле бла 
видеоконференция халда 
тюбешгенди. Анга КъМР-
ни экономиканы айнытыу 
министри Рахайланы Бо-
рис, курортла эмда туризм 
министрни орунбасары Су-
майланы Ахмат, Къабарты-
Малкъар Республиканы ай-
нытыу корпорацияны баш-
чысы Чочайланы Ахмат эм 
башхала къатышхандыла.

Тюбешиуде талай пре-
зентация кёргюзтюлгенди. 
Аккыланы Карина «Жа-
шил экономика: туристлени 
къоркъуусузлу аш бла жал-
чытыу» деген проектинде 
бизни республикада гастро-
номия туризмни къураугъа 
кёз къарамын туура этгенди. 
Токъмакъланы Алина уа, 
республиканы археология 
эмда тарых байлыкълары 

бла шагъырейлендириуге 
таянып, этнография туризм-
ни айнытыуну юсюнден 
хапарлагъанды. Дагъыда 
Мурат Абазовну «Кавказны 
жюз тёппеси» деген тур-
фирма къурар эмда Канте-
мир Давыдовну «Кавказны 
кёгю» деген астрография 
фестиваль бардырыр умут-
ларына къаралгъанды.

Ахырында аланы хар би-
рине да проектлерин жаша-
уда жетишимли бардырыр-
ча не зат этерге боллугъун 
айтхандыла. Рахайланы 
Борис аланы бирлери жик-
жиги бла жарашдырыл-

гъанларын, башхаларын а 
толуракъ къолгъа алыргъа 
кереклисин белгилегенди. 
Болушлукъну ёлчемин (ол 
санда ахча бла да) андан 
сора тергерге боллугъун 
чертгенди. Сергей Говоров 
а курортла эмда туризм 
сферагъа быллай уллу эс 
бурулгъаны ючюн проект-
лерин кёргюзтгенлеге ыра-
зылыгъын билдиргенди. 
Курортла эмда туризм ми-
нистерствогъа уа аланы не 
бла онгдурургъа боллугъун 
билдирирге чакъыргъанды.

Бизни корр.

Маданиятны эм искусствону айнытыугъа, 
ёсюп келген тёлюню окъутуугъа бла юйре-
тиуге салгъан къыйынлары эм кёп жыл-
ланы бет жарыкълы уруннганлары ючюн  
«Искусстволаны Шимал-Кавказ къырал 
институту» бийик билим берген федерал 
къырал бюджет билим бериу учрежденияны 
бу ишчилерине сыйлы атла атаргъа

«Къабарты-Малкъар Республиканы 
сыйлы артисти»

ЗАШАКУЕВА Роза Хаждаловнагъа – 
культура эм искуссвола колледжни соло 
жырлау классыны преподавателине

МАЛКЪАРЛАНЫ Ахматны жашы Мурат-
ха – заочный халлы окъутуу факультетни 
деканына, халкъ инструментле кафедраны 

доцентине,
«Къабарты-Малкъар Республиканы 

искусстволарыны сыйлы къуллукъчусу»
АХМЕДАГАЕВ Мусабег Медагаевичге – 

окъутуу иш жаны бла проректоргъа,
«Къабарты-Малкъар Республиканы 

культурасыны сыйлы къуллукъчусу»
УСТИНОВ Владимир Семеновичге – му-

зыка инструментлени настройщигине,
«Къабарты-Малкъар Республиканы 

билим бериуюню сыйлы къуллукъчусу»
ГЕГИЕВА Ляна Хасановнагъа – культура 

эм искусствола колледжни окъутуу бёлю-
мюню таматасына

ШАУАЛАНЫ Маринагъа, Олийни къызы-
на – культурология факультетни деканына

Къабарты-Малкъарны Баш-
чысы Казбек Коков Жолда 
къоркъуусузлукъну жалчытыу 
жаны бла правительстволу 
комиссияны жыйылыууна 
къатышханды. Видеоконфе-
ренция халда бардырылгъан 
кенгешге Россейни Прави-
тельствосуну Председателини 
орунбасары Марат Хуснуллин 
да къошулгъанды.

Вице-премьер жыйыл-
гъанлагъа комиссияны баш 
борчун эсгертгенди – ДТП-
ланы эм алада ёлюулени 
азайтыуну: «2019 жылгъа 
ёлюулени тинтгенден сора 
юч уллу сылтау болгъаны 

ачыкъланнганды, аланы хар 
бири да 4000-ден аслам жа-
шауну юзгенди: жаяу бар-
гъанланы басыу, аладан  80 
проценти уа – энчи пешеход 
ётюуледен узакъ жерледе, 
эсирип машина жюрютюу 
эм встречный ызгъа чыгъыу. 
Ол жаны бла сылтауланы 
кетериуге жораларыкъбыз 
ишибизни.  Правительстволу 
комиссиягъа чыгъарылгъан 
хар эсгертиуню ол юч болум-
гъа кёре хазырларыгъыгъыз-
ны излейме».

Кенгешни чегинде жоллада 
къоркъуусузлукъ бла бай-
ламлы докладланы Брянск 

областьны губернатору Алек-
сандр Богомаз эм Москваны 
мэрини орунбасары Максим 
Ликсутов этгендиле.  Прави-
тельствону Председателини 
орунбасары комиссияны ке-
лечилерине Москваны прави-
тельствосуну башламчылыкъ-
ларына къараргъа, ахшы 
эсепле чыгъарылсала уа, 
аланы жашауда бардырырча 
предложенияла жарашды-
рыргъа буюргъанды.

Марат Хуснуллин комис-
сияны келечилерини тири 
ишлей билгенлерини магъ-
аналылыгъын да чертгенди: 
«Сизден комиссияны ишине 

тири къатышырыгъыгъызны 
эм мындан ары жумушлары-
бызны юслеринден  оюмла-
рыгъызны жиберлигигизни 
тилейме», - деп чертгенди 
вице-премьер.

Кенгешге РФ-ни Президен-
тини болушлукъчусу Игорь 
Левитин, РФ-ни ич ишле  
министрини биринчи орун-
басары Александр Горовой, 
РФ-ни транспорт министрини  
орунбасары Андрей Костюк, 
РФ-ни Федерал Жыйылы-

ууну Федерация Советини, 
МЧС-ни, РФ-ни Жарыкълан-
дырыу министерствосуну, 
РФ-ни Саулукъ сакълау ми-
нистерствосуну, РФ-ни Про-
мышленность эм сатыу-алыу 
министерствосуну келечиле-
ри, регионну оноучулары эм 
жамауат организацияладан 
инсанла къатышхандыла.

КъМР-ни Башчысыны 
бла Правительствосуну 

пресс-службасы.

Къабарты-Малкъар Республиканы къырал саугъалары бла 
саугъалауну юсюнден

Къабарты-Малкъар Республиканы Башчысыны
У К А З Ы

Къабарты-Малкъар Республиканы Башчысы                                                 К.КОКОВ

Республикада бир кюннге 
коронавирус жукъгъанланы 
саны жюз адамгъа жетген-
ди. Быллай тарихле уа ахыр-
гъы кере 5 майда болгъан 
эдиле – ол кюн вирус 105 
адамгъа жукъгъанды.  

КъМР-де коронавирус ау-
рууну профилактикасы эм 
аны жайылыууна къажау 
оператив штабдан белгили 
этгенлерича,  пандемия-
ны аллындан бери COVID-
19-дан ауругъанланы саны 
тогъуз мингден атлагъанды 
– 9198  пациент. 

  Тийишли багъыудан сора  
7055 адам сау болгъандыла 
(ол санда тюнене  26 адам).  
Бюгюнлюкде медицина бо-
лушлукъ 2018 пациентге 
бериледи. Пандемияны ал-
лындан бери вирус 125 инса-
ныбызны жашауун  юзгенди.  

Коронавирус КъМР-де 
жайылып башлагъандан  
бери 222,3 мингден аслам  
тест бардырылгъанды (бир 
кюннге 1839 тинтиу). Го-
спитальлада 1470 пациент 
бардыла, аланы арасында 
тест коронавирус ауруу жукъ-
гъанын  ачыкъламагъанла 
да. Реанимация бёлюмде 79 
саусуз турадыла. 

Оператив штабдан белгили 
этгенлерича,  вирус бютюнда 
65 жылдан таматалагъа, 
ауруулары юслеринден кет-
мегенлеге къоркъуулуду. 
«Аны себепли профилактика 
мадарла бютюнда магъ-
аналыдыла. Адамла кёп 
жыйылгъан жерледе, транс-
портда  медицина маскала 
жюрютюрге, бир бирден бек 
аздан метр кенгликде турур-
гъа, къолланы сапын бла 
терк-терк жууаргъа тийиш-
лиди. Онг болгъанына кёре, 
адам бла да саламлаш-
мазгъа, къучакълашмазгъа 
кюрешигиз»,-деп эсгертген-
диле Оператив штабдан.

Бюгюнлюкде  республика-
да COVID-19 жукъгъанланы 
багъаргъа 7 саулукъ сакълау 
учрежденияда 8 госпиталь 
ачылгъанды. Алада 1495 
жер барды, ол санда 778-си 
кислород, 152-си уа ИВЛ-
аппарат бла жалчытылынып-
дыла. Хал осалгъа кетеди 
деген къоркъуу болса, къо-
шакъ халда энтта 1675 жер 
къураллыкъды. 

КъМР-ни Саулукъ сакълау 
министерствосу белгили 
этгенича, Терк районну ара 
больницасы да  жууукъ ке-

зиуде къоркъуулу инфекци-
яланы багъыу госпиталь-
гъа буруллукъду. Анда 180 
адамгъа жер барды, шёндю 
аладан 90 жерни кислород 
бла жалчытыу жумушла 
толтуруладыла. Ол келир ый-
ыкъда ишлеп башларыгъы 
белгиленеди. 

Россейде уа бир кюннге 
вирус жукъгъанланы саны  
пандемия башланнган ке-
зиуден иги да аслам бол-
гъанды. Тюнене вирус  15,7 
минг инсанда ачыкъланн-
ганды. Алай бла къыралны 
85 субъектинде COVID-19 ви-
рус  жагъылгъанланы  саны 
1,447 миллиондан асламды. 
Пандемияны аллындан бери 
миллион адам сау болгъан-
дыла (1,09 миллион). Вирус-
ну кётюралмай, 24,9 минг 
адам ауушханды, ол санда 
тюнене   317 саусуз. 

Джонс Хопкинс атлы уни-
верситет белгили этген та-
рихлеге кёре уа, битеу дуни-
яда  бу ауруу  40,34  миллион 
адамгъа жукъгъанды. Ви-
русдан ауушханланы саны 
миллиондан озгъанды – 1,11 
миллион адам.     

ТИКАЛАНЫ Фатима 
хазырлагъанды. 

Кенгеш

Жоллада къоркъуусузлукъну жалчытыу 
амалланы юсюнден сёлешиннгенди

Жазылыу - 2021

Хурметли жамауат!
«Заман» газетге 2021 жылны биринчи жа-

рымына жазылыу андан ары бардырылады. 
Энди да сиз ана тилибизде чыкъгъан га-

зетни алырсыз, окъурсуз, ол хар биригизни 
да эсли кенгешчигиз, керти хапарчыгъыз, 
огъурлу сёз нёгеригиз болуп турур деп ий-
нанабыз. Бу магъаналы жумушну болжал-
гъа салмагъыз!

Хар юйге да огъурлу къонакъча кирсин!

Бизни индексибиз – П 5893

Бу кюнледе Москвада 
«Алтын кюз - 2020» деген 
Битеуроссей агропромыш-
ленность кёрмюч барды-
рылгъанды. Анга Къабарты-
Малкъардан бир ненча илму 
учреждение, производство-

лу, малчылыкъ эмда башха 
предприятияла къатышхан-
дыла, деп билдиргендиле 
КъМР-ни Эл мюлк мини-
стерствосундан.

Эпидемиология болум-
ну осаллыгъы ючюн бый-

ыл кёрмюч онлайн халда 
бардырылгъанды. Алай 
конкурслагъа  ол чурум 
этмегенди. Алада республи-
каны келечилери бир ненча 
номинацияда хорлагъанды-
ла. Сёз ючюн, Къабарты-
Малкъар къырал аграр уни-
верситетни келечиси Тимур 
Шонтуков сабанлагъа суу 
салгъан системала бла бай-
ламлы илму иши ючюн «Эм 
иги жаш алим-мелиоратор» 
бёлюмде алтын майдал бла 
саугъаланнганды.  

КъМКъАУ-ну келечилери 
бу жол тёрт алтын эмда 
бир кюмюш майдалгъа, 
сора  бир ненча  диплом-
гъа тийишли болгъанды-
ла. Вуз кёргюзтген илму 
ишлени ичинде эл мюлкде 
инновацияланы сингдириу, 
семиртгичлени хайырла-
ныу, битимлени къоруулау, 
мелиорация системаланы 

къурау, терек бахчачылыкъ-
да ресурсланы аяу бла бай-
ламлы болгъанла да бар 
эдиле.

Кёрмючде республика-
ны бир ненча малчылыкъ 
мюлкюн да белгилегендиле. 
«Малчылыкъны, ол санда 
аны къумалы тюрлюсюн 
айнытыуда бийик жетишим-
ле ючюн» деген конкур-
сда аладан тёртюсю алтын 
майдалла эмда дипломла 
бла саугъаланнгандыла. Бу 
эришиулеге малчылыкъда 
уруннганланы, кеслери да 
селекция-къумалы ишде 
бийик жетишимле болдур-

гъанланы къатышыргъа 
чакъыргъан эдиле. 

«Сют малчылыкъ» номи-
нацияда алтын майдал бла 
Чегем райондан «Агро-Со-
юз» предприятие белгиленн-
генди. Анда ийнеклени гол-
штин породаларын жайыу 
эмда сютню жарашдырыу 
бла кюрешедиле. Эт малчы-
лыкъда уа Черек райондан 
юч предприятие хорлагъ-
анды: «Горно-Альпийский», 
«Гарант-А» эм «Дарган». 
Алада малланы къалмукъ 
породасын жаядыла. 

ОМАРЛАНЫ Мурат.

Къабарты-Малкъарны 
эл мюлк министри Хасан 
Сижажев Россейде терек 
бахчачылыкъны айнытыу, 
питомниклени къурау,  се-
лекцияны, урлукъчулукъну 
эмда биотехнологияланы 
айнытыу жаны бла ишчи 
къауумланы кенгешлерине 
къатышханды. Эки жыйылы-
уну да видеоконференция 
халда РФ-ни эл мюлк мини-
стрини биринчи орунбасары 
Джамбулат Хатуов бу кюн-
леде бардыргъанды.

Биринчи жыйылыуда 
Джамбулат Хизирович айт-
ханыча, быйыл  жаз башын-
да кюнню халы артыкъ иги 

болмагъанлыкъгъа эмда 
эпидемиология болумну 
осаллыгъына да къарамай,  

къыралны Къыбыла эмда 
Шимал Кавказда регионла-
рында терек бахчачылыкъ 

бла кюрешгенле иги же-
тишимле кёргюзтгендиле. 
Алай бла ведомствону бил-
дириуюнде тарихлеге кёре, 
бюгюнлюкге тийишли мюл-
кледе жемишледен эмда 
наныкъладан 800 мингден 
артыкъ тонна жыйгъандыла. 
РФ-ни эл мюлк министрини 
биринчи орунбасары белги-
легенича, къыралда быйыл 
быллай продукциядан бир 
миллион тонна жыяргъа 
умутлудула. Ол кеси да ахыр 
беш жылны орталыкъ кё-
рюмдюсю тенгли бир бо-
лады.

Видеоконференциягъа 
къатышханла жангы терек 

бахчаланы къурауну юсюн-
ден да сёлешгендиле. Бу 
айны орталарында саулай 
къыралда аланы саны 8,7 
минг гектаргъа кёбейген-
ди. Жылны ахырына дери 
уа ол 16,6 минг гектаргъа 
жетерге керекди. РФ-ни Эл 
мюлк министерствосуну 
Битимчилик, механизация, 
химизация  эмда битимлени 
къоруулау жаны бла депар-
таментини башчысы Роман 
Некрасов Къабарты-Мал-
къарны бу ишни бардырыу 
жаны бла алчы регионланы 
санына къошханды.

Шагъырейлениу

Профилактика мадарланы унутмагъыз

Терек бахчачылыкъны эмда урлукъчулукъну айнытыуну ахшы эсеплери 
ЖЫЙЫЛЫУ

Ахыры 2-чи бетдеди.

Кёрмюч

«Алтын кюз» алтын 
майдаллагъа чомарт болгъанды

Жангыз да шартла нистрацияны башчысы Татьяна Саенко.
Алайды да, ол кюн экология жумушха 

къатышханла Черекни жагъасыны километр 
чакълы кесегин кир-кипчикден тазалап чыкъ-
гъандыла. Аны бла табийгъатны ариулугъун 
сакъларгъа кёп-аз болсада иги къошумчулукъ 
этгендиле.

Усталыкъларын 
ачыкълагъандыла

Бу кюнледе КъМР-де Юг аскер округну аскер 
авиациясыны жараулары бардырылгъандыла. 
Аскер лётчикле таулада къуллукъ этиуню жо-
рукъларын къайтаргъандыла. 

Сынаулу инструкторланы болушлугъу бла ала 
тау жерледе учууну энчиликлерине юйренн-
гендиле. Ми-35М, Ми-28Н, Ка-52, Ми-8АМТШ 
дегенча шёндюгю вертолётланы экипажлары 
кече тийишли оборудованияны хайырланып 
къарангыда учууну жорукъларына юйреннген-
диле. Аланы толтургъанда уа,  аскер авиация-
ны 15 вертолёту хайырланылгъанды. 

Андан сора да,  таулада ауушланы, тик 
жерлени башлары бла учууну энчиликлерин 
да кёргендиле. Жараула тёрт минг метр бий-
икликде кече, кюндюз да бардырылгъандыла. 
Энчи эс жукъ да кёрюнмеген кезиуде верто-
лётну приборлары бла хайырланыугъа,  тау 
жерледе атышыуну энчиликлерине юйрениуге 
бурулгъанды. 

Ахырында лётчикле тау жерледе буйрукъ-
ланы толтуруугъа эркинлик алгъандыла эмда 
кеслерини усталыкъларын ачыкълагъандыла.

Бу кюнледе, Къабарты-Мал-
къар къырал университетни 
Отарланы Керим атлы малкъар 
маданият арасы къурап, жаш 
адамланы Минги тау тийресин-
де «Миллет хазна» деген тёрели 
форумлары баргъанды.

 Форумну иши миллет адет-тёре-
лерибизни, къарачай-малкъар халкъ 
чыгъармачылыгъыбызны, тарыхыбыз-
ны, адабият, маданият байлыгъыбыз-
ны, белгили адамларыбызны, башха 
жетишимлерибизни юслеринден жаш 
адамланы билимлерин оюн, эришиу 
халда кётюрюуге аталгъанды. Бу 

жол ол ючюнчю кере бардырылады. 
Уллу жыйылыуну ётдюрюрге ырысхы 
жаны бла Къабарты-Малкъар къырал 
университетни таматалары болушхан-
дыла.

Анга отуз алты жаш адам къа-
тышханды. Таматалары башында 
сагъынылгъан маданият арасыны 
председатели Тюбейланы Светланада 
да. Ол айтханнга кёре, ары барыргъа 
сюйгенлени  «Форумгъа мен нек бара-
ма, анда не излейме?», «Мен анда нек 
болургъа керекме?» деген соруулагъа 
этилген жууапларына къарап, жюри 
алай сайлагъанды. Ол тизмеге мада-
ният арагъа алдан жюрюген жашла, 
къызла бла бирге биринчи курслада 
окъугъан таулу жашла бла къызла да 
киргендиле.

Биринчи кюн ишлерин ала танышыу 
оюнла бла башлагъандыла. Тёрт къау-
умгъа бёлюнюп, кеслерине атла атап: 
«Бешбармакъ», «Къысхасы, неме…», 
Къысхасы, 2020», «Минги тау». Фо-
румчуланы хар бири кесини юсюнден 
оюн халда къысха хапар айтхандан 
сора башха сейир оюннга киришген-
диле. Аны атына «Даулашла» деп 
атагъандыла. Анда къыралда болгъан 
бир тюрлю болумну алып, «жамауат», 
«компания», «къырал къуллукъчу» эм 
«тири адамла» ол ишге багъа берген-
диле. Сёз ючюн, «Кизиловка» тауда 
магъадан чыгъады, анда комбинат 
ачаргъа керекди,  дейди бир компа-
ния. Аллай болумда сагъынылгъан 
къауумланы хар бири андан келлик 
«хайырны» бла «хатаны» юсюнден 

айтхандыла. Залдан берилген соруу-
лагъа жууаплагъандыла. Хорлагъан а 
Туменланы Зухура бла Журтубайланы 
Абдул-Керим этгендиле. Оюн деген-
ликге, былайда жаш адамла кесиле-
рини оюмларын къоруулай, ариу, ма-

даният этиканы сакълай, айтханларын 
эшитдире сёлеширге керек эдиле. Аны 
бла бирге ариу даулаша билгенлерин 
да кёргюзтюрге.

Ызы бла интеллектуал квест оюн 
баргъанды. Аны сентябрьде Къазан-
да баргъан «Тюрклени алтынлары» 
деген Бешинчи битеуроссей фо-
румгъа къатышхан къызладан бири 
– Хаджиланы Мариям хызарлагъ-
анды: анда-мында букъдурулгъан 
сорууланы табып, алагъа тургъан 
жерлеринден жууап этип ийгендиле 

оюннга къатышханла. Соруула уа нарт 
сёзледен башлап, Мечиланы Кязимни 
жашау эм чыгъармачылыкъ жолун, 
адет-тёрелерибизни билгенлерине 
дери болгъандыла.

Экинчи кюн форумчула, бири би-
рине жашыртын къагъытла жазып, 
ким жырларын, ким назму айтырын, 
тагъарын буюруп, аны бла башлагъ-
андыла къууанчлы эрттенлерин. Ызы 
бла къол иш этиуде – эшиуде, тигиуде 
(болумгъа кёре, тюйме тикгендиле 
быстыр журуннга) эришгендиле. Андан 
сора жашла бла къызла Забакъланы 
Азамат къурагъан оюнланы бардыр-
гъандыла. «Кесими оюнум» деген 
форматда «Алан билек», «Скандыр-
бек», «Къол таш атыу» дегенча халкъ 
оюнлада кюч-къарыу сынагъандыла. 
Шуёхлукъну, бирликни оюну да сейир 
болгъанды. Халы токалны къыйырын 
бири бармагъына чулгъап, кесини шу-
ёхларыны юсюнден айтханды, ызы бла 
ол токалны бирсине ётдюргенди. Алай 
бла ойнагъанланы ол бирге байлагъ-
анды эмда  шуёхлукъну бла бирликни 
кёргюзтгенди.

Ызы бла форумгъа сыйлы къо-
накълача чакъырылгъан «Балкария» 
ансамбльни артистлери, кёп болмай 
Минги тауну башына чыгъып, анда 
абезехни тепсеген Жаболаны Анжела 

бла Анахаланы Мурат мастер-классла 
бергендиле эм форумчуланы соруула-
рына жууап этгендиле.

Къабарты-Малкъар къырал уни-
верситетни Минги тау тийресиндеги 
базасыны арбазында ол ингирде от 
этилип, форумчула, анда солугъанла 
да жыйылып, бирге жырлагъандыла, 
тепсегендиле. Хорлагъанлагъа саугъ-
ала да алайда берилгендиле.

 
БАЛАЛАНЫ Сакинат.
Суратла авторнудула.

Бу кюнледе Къабарты-
Малкъар къырал универ-
ситетде вузну жаш алим-
лерини къатышыулары бла 
илму-тинтиу эмда иннова-
циялы айныу жаны бла сес-
сия бардырылгъанды.  Аны 

хурметли къонакълары уа 
КъМКъУ-ну илму-тинтиу иш 
жаны бла проректору Свет-
лана Хаширова, окъуу юйню 
Жаш алимлерини совети, 
бирсиле да болгъандыла.

Э с и г и з ге  с а л а й ы к ъ , 
ПСАЛ-ны программасына 
аны юч излемине (критерий-
ине) келишген вузла къаты-

шадыла. Алада окъугъан 
студентлени саны 4,5 минг-
ден аз болмазгъа керекди. 
Аны финансирование жаны 
бла ёлчеми да бир мил-
лиарддан кем болмазгъа, 
илму-тинтиу ишни жашауда 

бардыра, аны ырысхы жаны 
бла жалчытыугъа да  андан 
беш процентни бёлюрге 
тийишлиди. 

Жыйылгъанланы алла-
рында сёлеше,  аланы 
сессияны ачылгъаны  бла 
а лгъышлап ,  Светлана 
Юрьевна сагъынылгъан 
излемле асыры къатыла 

болгъанларын, алай  эсе 
да, университет аланы кё-
тюраллыгъын, аны бла 
бирге уа Стратегиялы про-
граммагъа да къатышыр-
гъа  амалы болгъанын 
белгилегенди. Ол а дагъ-
ыда вузну келир он жылны 
ичинде  илму тинтиулерин 
жашауда бардырыргъа, 
аны саулайда бу бёлюмюн  
айнытыргъа онг берлигин 
да ангылатханды.

Ол заманда уа бюгюннгю 
жаш тёлюге ишлерге тюше-
ригин айта, алагъа быллай 
ахшы  амалла чыкъгъан-
лыкъгъа, бирсиледен  артха 
къалмай, тийишли дара-
жада болур ючюн кюнден-
кюннге, жылдан-жылгъа 
кюч салып кюреширге кере-
клисин чертгенди.  Жаланда  
ол заманда ала бардыргъан 
жумушну къыйматлылыгъы 
ачыкъланырыгъын да бел-
гилегенди.

Сессияны баш мураты,  
КъМКъУ-ну бюгюннгю ил-
му-тинтиу политикасын сюз-
генден сора да, вузну 2030 
жылгъа дери айныу жолла-
рын жаш алимле къалай 
кёргенлерине да эс буруу-
дады. Бусагъатда универси-

тетде ПСАЛ-гъа къатышыу 
жаны бла кампания кесини 
ишин бардырады. Эсгерте 
кетейик, Стратегиялы ака-
демиялы алчылыкъны про-
граммасы  Россейде илму 
эмда  бийик билим сфера-
лагъа жангычылыкъланы 
кийириуге, аланы айныты-
угъа бурулупду. Андан сора 
да, сагъынылгъан програм-
ма эндиге дери жашауда 
бардырылгъан «5-100» про-
ектни алышындырыр  му-
ратда жарашдырылгъанды. 
Аны мурдорун а илму эмда 
окъутуу организацияланы 
бирикдириу, конкуренци-
ягъа  чыдамлылыкъ эмда 
бир бирлери бла байлам-
лыкъ жюрютюу, башхаланы 
сынамларына да тюшюнюу 
къурарыкъдыла.

МОКЪАЛАНЫ Зухура.

Белгилеп айтханда, бый-
ыл бизни республикада 
жангы терек бахчала алгъан 
жерлени ёлчеми 1,25 минг 
гектаргъа кёбейгенди. Ол 
санда 1,1 мингинде эм терк 
айныгъан технологияла хай-
ырланылгъандыла. Жылны 
ахырына дери энтта да 750 
гектарда мадар этилликди.

Ишчи къауумну келечиле-
ри жемиш-наныкъ продук-
цияны жарашдырыу жаны 

бла «жол картаны» тамам-
лауну юсюнден да сёлеш-
гендиле. Джамбулат Хатуов 
терк айныгъан технологи-
яланы сингдириуге, жангы 
сортланы хайырланыугъа, 
илму эмда ишчи онгланы 
айнытыугъа бегирек  эс бу-
рургъа чакъыргъанды.

Кенгешде эл мюлкде 
страхование этиу амалланы 
игилендирирге кереклисин 
да белгилегендиле. Минис-
трни биринчи орунбасары 
бу бёлюмде  уруннганла-
ны арасында агрострахо-

ваниягъа ышаныулукъну 
кючлендириуню къолгъа 
алыргъа чакъыргъанды, 
ведомство да кеси жанын-
дан тийишли мадар этгенин 
белгилегенди.

Урлукъланы сортларыны 
эмда гибридлерини селек-
циясы бла кюрешген илму 
учрежденияла бла РФ-ни 
Эл мюлк министерствосу 
дайым байламлыкъда иш-
лейди, деп чертгенди Джам-
булат Хатуов. Ол айтханыча, 
мында баш борч бирди 
– къыралны аш-азыкъла 

жаны бла къоркъуусузлугъ-
ун толусунлай  жалчытыу.

Къабарты-Малкъарда 
быйыл бизни къыралны се-
лекционерлерини жетишим-
лерин баямлар умутда кар-
тофну, нартюхню, кюзлюк 
будайны, чёплеуню эмда 
сояны жангы гибридлерини 
урлукъларын сынам халда 
60 гектар жерде сепгенди-
ле. Ал тергеулеге кёре, ала 
бары да бек бай тирлик бла 
къууандырлыкъдыла.

УЛБАШЛАНЫ Мурат.

Светлана Хаширова.

Битеуроссей халкъ фронт-
ну Къабарты-Малкъарда 
регион бёлюмюню келе-
чилери Нальчикде жылыу 
баргъан быргъыны къа-
тында тургъан кир-кипчик 
тёбелени кетериу жаны бла  
мадар этгендиле. Жамауат 
къуллукъчуланы айтханла-
рына кёре, ала ол тийрени 
«Жылыу  - быргъы» деген 
акцияны бардыргъан кези-
улеринде кёргендиле.

Жылыу бла жалчытхан 
компанияны адамлары 
Хмельницкого эмда Коо-
ператив орамланы мюйю-
шюнде профилактика иш-
лени бардыргъанларындан 
сора транспортха, ол санда 
кир-кипчикни ташыучу тех-
никагъа да, жол ачмай кет-
гендиле. Аны хатасындан а 
жарым айны ичинде алайы 
бек эриши болгъанды.

- Бирде былайда маши-
нала тирелип, ары-бери 
тебалмай да къалгъандыла. 

Водительле уа техникала-
рын гаражларына салал-
магъандыла. Эрттен сайын 
а бизге жыйылып, орамгъа 
чачылгъан кир-кипчикни 

сыйпап  турургъа тюше эди. 
Былайда  уа школ, сабий 
сад, стадион да барды..., - 
деп тарыгъа эдиле алайда 
жашагъанла.

ОНФ-ни алчылары  ишни 
къолгъа алып, кир-кипчикни 
ташыугъа жууаплы регион 
операторгъа, шахар округну 
жер-жерли администраци-

ясына эмда Нальчикни жы-
лыу бла жалчытхан компа-
ниягъа сёлешип, бир мадар 
этерге чакъыргъандыла.

- Алгъын  келгенибизде,  

былайы бек эриши эди. 
Энди уа контейнерле орнал-
гъан тийре тазады, регион 
оператор а кир-кипчикни 
ташып кетергенди. Жер-
ни къазгъан организация  
алайгъа  топуракъ тёгюп тю-
зетгенди, алай ишчилери уа 
аны башына зыгъыр къуй-
май кетгендиле. Энди жауун 
жауса, тёгерек-баш батмакъ 
болуп турлукъду. Мындан 
арысында быллай ишлени 
башлардан алгъа хар нени 
да сагъышын этерге, сей-
ирлери болгъан организа-
цияла бла да оноулашыргъа 
керекди, - дегенди ОНФ-ни 
«Жашау журтла эмда шахар 
болум» тематика бёлюмю-
ню башчысы Аслан Басиев.

Жылыу бла жалчытыу 
кезиу башланнганы бла 
ОНФ-ни алчылары  тийишли 
инфраструктурагъа эс бур-
гъанлай турадыла. 

Бизни корр.

Къабарты-Малкъарда 
быйыл тогъуз айгъа 34 
миллиард сом багъасына  
эл мюлк продукция чыгъа-
рылгъанды. Былтыр бу за-
ман бла тенглешдиргенде, 
ол 105,5 процентге кёпдю. 

Аслам жетишимни  мал-
чылыкъ бёлюм болдур-
гъанды. Алай бла  январь-
сентябрь айлагъа 371 минг 
тонна сют сауулгъанды. Ол 
да былтыр бла тенглеш-
диргенде,  104,7 процентге 

асламды. Малланы бла юй 
къанатлыланы этинден да  
75,4 минг тонна, алгъын 
кезиуден  3,1 процентге 
кёбюрек,  сатылгъанды.   
Жумуртхаладан да 159 
миллион жыйылып,  2,5 
процентге ёсюм болдурул-
гъанды. 

Болсада малланы саны-
на иги кесек  къошулгъан-
ды деп айтырча тюйюлдю. 
Биринчи октябрьни эсепле-
рине кёре,  мюлкледе  сау-

Ата журтха къуллукъ этиуню ахшы 
тёрелеринде къуралгъан кадет 
къымылдауну жангыртыу заманны 
излемлерине келишеди. Кадет кор-
пусладан ариу ниетли, шуёхлукъну, 
Ата журтха кертичиликни эм алгъа 
салгъан кёп адам чыкъгъанды. 
Бабугентни экинчи номерли кадет 
школ-интернаты да жаш адамланы 

туугъан жерлерине сюймекликде, 
аскер антха кертичиликде юйретеди. 

Жыл сайын анда октябрьде ал-
тынчы классланы окъуучуларын 
къууанчлы халда кадетлеге аладыла. 
Бу кезиуге жашчыкъла ал хазырла-
ныуну ётедиле, сайлагъан жоллары-
ны магъанасын, алагъа салыннган 
жууаплылыкъны сезедиле. Быйыл 
школгъа 36 кадет келгендиле, ала 
ата-аналарыны, тенглерини, устаз-
ларыны алларында Ата журтну къо-
рууларгъа, Конституцияны законла-
рын тутаргъа, уставны излемлерин 
толтурургъа ант этгендиле. 

Къууанчлы кюн ары Къабарты-
Малкъарны Жазыучуларыны со-
юзуну правленини башчысы Беп-
пайланы М.А, полковник Варитлов 

М.Х., «Стратилат» излеу отрядны 
командири Устинов С.Н., полковник 
Эфендиланы Ф.Б., «ВоенТекстиль-
Пром» тигиу фабриканы директору 
Хоконов Р.Б. эм башхала келгенди-
ле. Жаш адамланы интернат-школну 
директору полковник Эристауланы 
Абдурахман, полковник Атайланы 
Жашарбек, суратчы Герман Паштов, 

сыйлы къонакъла алгъышлагъан-
дыла. Ала, жаш аскерчилеге окъу-
уларында жетишимли болурларын, 
сайлагъан жолларындан таймаз-
ларын тежеп,  удостоверенияларын 
бергендиле. 

Байрамгъа энчи къууатны Ау-
шигерден «Лира» къауум, Рахим 
Канкулов, Улбашланы Ариужан, 
Бабугентни «Умут Ай» ансамбли, 
«Спецназ» эм «Беркут» клубла бер-
гедиле, ызы бла кадетле устазлары 
бла тёрели вальсны тепсегендиле. 
Байрам кадетлени маршлары, жу-
уукъ-тенгле бла суратха тюшюу бла 
бошалгъанды. 

ХАБИБУЛЛАХЛАНЫ Зульфия 
хазырлагъанды.

Терек бахчачылыкъны эмда урлукъчулукъну айнытыуну ахшы эсеплери 
Ахыры. 

Аллы 1-чи бетдеди.

Форум

Халкъыбызны алтын хазнасын билиуге, 
бирликге бла шуёхлукъгъа жораланнган байрам

Жыйылыу

Бийик билим бериуде 
жангычылыкъланы кийириуге себеплик

Экономика 

Эл мюлк продукцияны производствосунда 
ёсюм эсленирчады 

лайда  270,6 минг мал  бар-
ды, аладан 132,2  ийнекле-
диле. Къойла бла эчкиле да 
390 мингден асламдыла, 

алагъа да былтырдан бери 
артыкъ къошулмагъанды.

МАГОМЕТЛАНЫ 
Сулейман.

Кадетлеге алыу

Ариу ниетни, тенгликни, кертичиликни 
жорукъларын сакълау тёреледе

ОНФ

Конкурс

Инсанланы право эм 
политика культураларын 
ёсдюрюуге алланып

«Атмосфера» деген Битеуроссей 
эришиуню жангы кезиую башланн-
ганды. Аны айырыу жумушлагъа 
къатышхан инсанланы право эм 
политика культураларын кётюрюр 
умут бла  Россейни Ара айырыу 
комиссиясы къурагъанды.  Жыйы-
лыу тёрели болуп РФ-ни Илму эм 
бийик билим берген министерство-
су, РФ-ни Жарыкъландырыу мини-
стерствосу, Россей Федерацияны 
субъектлерини Жаш тёлюсюню, 
айырыу комиссияларыны ишлери 
жаны бла федерал агентствосу, 
«Россей Федерацияны Ара айырыу 
комиссиясында  айырыу технологи-
ялагъа юйретиу россей ара» фе-
дерал казна учреждение, «Эркин 
айырыуланы россей фонду» ком-
мерциялы болмагъан организация 
бла бирге бардырылады. 

Конкурс ишни автору Россей 
Федерацияны инсаны болургъа  
тийишлиди, анга 18 жыл толургъа, 
алай 35 жылдан кёп болмазгъа 
керекди, ол Россей Федерацияны  
орта профессионал неда бийик 
билим берген программаланы 
бардыргъан билим бериу органи-
зациясында окъургъа тийишлиди 
неда Россей Федерацияны билим 
бериу организациясыны педагоги-
ка ишчиси болургъа да боллукъду. 
Юч автордан аслам болмагъан 
къауумгъа жыйылгъан адамла да 
бирлешген ишлерин кёргюзтал-
лыкъдыла.

Эришиу бу бёлюмледе бар-
дырылады: «Цифралы толкъун», 
«Чыгъармачылыкъ циклон», «Илму 
фронт», «Школ къызыулукъ», «Сту-
дент стихия», «Методстанция». 
Быланы хар биринде биринчи 
жерге чыкъгъаннга саугъагъа 100 
000 сом берилликди.

Конкурсха къошулурча заявка-
ланы 2020 жылда 1 ноябрьге (ол 
кюн да къошулады)  дери  аллыкъ-
дыла. Толу хапарны Интернетде бу 
адрес бла http://www.rcoit.ru/
competitions/atmosphere2021 
кирип билирге боллукъду.  

-Расул, биринчиден, жетишим-
леринге бек къууаннганыбызны 
айтыргъа сюеме. Мындан ары 
а ла бютюн кёп болурларын 
тежейме. Энди уа къайда окъ-
угъанынгы, медицинаны нек 
сайлагъанынгы айтсанг эди.

-Мен 9-чу классха дери Про-
хладныйде окъугъанма. Анда 
устазларыбызны бек билимлилеге, 
адеплилиге санайма. Ала бизге 
окъутуу, юйретиу жаны бла да уллу 
къыйын салгъандыла, сау болсун-
ла. Дерсни иги ангыламасанг, ол 
бошалгъандан сора анга тюшюн-
дюрюрге кюрешгендиле, заманла-
рын, къарыуларын да аямай. 

Сора юйюрюбюз бла Кёнделенн-
ге кёчебиз. Онбиринчи классны 
анда  Энейланы Магометни жашы 
Тимурну атын жюрютген мектепде 
алтын майдалгъа бошагъанма. 
Медицинаны уа гитчелигимден 
бери да жаратама. Ол себепден, 
мектепни бошагъанымдан сора 
КъМКъУ-ну медицина факульте-
тине арсарсыз баргъанма. 

-Сен фармация бёлюмде окъ-
уйса, аны магъанасын кёпле 
биле да болмазла, аны да ангы-
латсанг эди.

- Фармация деген сёзню грек 
тилде магъанасы - дарманла, дар-
манланы хайырланыуду. Саулай 
алып айтханда уа, дарманланы 
жарашдырыу, сакълау эмда сатыу 
жаны бла илму тинтиулени бла 
практика ишни комплексиди. Ол 
химияны бютюн терен билиуню 
излейди. Нек дегенде, анга кёп 
тюрлю химия формулала эм ан-
гылаула киредиле. Врач саусузгъа 

берген дарманны иги билмесе, 
ол хайыр угъай, хата келтирирге 
боллукъду. Мен бек жаратама ме-
дицинада бу усталыкъны. Сокъу-
ранмайма аны сайлагъаныма да.

-Сен илму-тинтиу иш да барды-
раса, кёп статьяланы авторуса. 
Тюрлю-тюрлю олимпиадалагъа, 
конкурслагъа, конференция-
лагъа, семинарлагъа да тири 
къатышаса. Шимал Кавказда 
илму-билим берген медицина 
кластерни академиясыны эм иги 
студентисе. Илму ишинги юсюн-
ден да айтсанг эди.

-Илму статьяларым артыкъ кёп 
тюйюлдюле. Кеслери да студент-
лени эмда жаш алимлени "Пер-
спектива" журналларында, башха 
халкъла аралы эм россейли ме-
дицина изданиялада басмаланн-
гандыла. Тинтиулерим сайлагъан 
усталыгъым бла байламлыдыла. 
Аладан бек магъаналысына  ге-

нетикалы модифицированный 
организмлени (ГМО) юсюнден 
ишими санайма. Мен аланы хай-
ырлылыкъларын бла хаталарын 
илмуну юсю бла ачыкъларгъа 
кюрешгенме. 

Аны бла бирге  илму-практика 
конференциялагъа да къатыша-
ма. "Территория смыслов" деген 
битеуроссей жаш тёлю билим бе-
риу жай форумда да болгъанма. 
Шимал-Кавказ федерал округда 
жаш тёлю проектлени конкурсуну 
грантын да алгъанма, КъМР-ни 
Жарыкъландырыу, илму эмда 
жаш тёлюню ишлери жаны бла 
министерствосу "Жаш тёлюню 
социал ишлеге къатышдырыу 
жаны бла магъаналы борчланы 
тамамлауну проект амалларын 
къурауну стратегиясы бла практи-
касы» деген программагъа кёре 
бардыргъан курсланы бошагъан-
ма. "Мени гитче Ата журтум" деген 

битеуроссей конкурсну регионла 
аралы кесегинде да хорлагъанма. 

-Мен билгенликден, сен арт 
юч жылны ичинде Кёнделенни 
тарыхыны юсюнден материалла 
да жыйышдыраса.

-Хау, кёп шарт, сурат да жыйгъ-
анма, алай бу ишни ахыры жокъ-
ду, материал бек кёпдю. Мен аны 
бла окъуудан, юйде жумушладан 
бош заманымда кюрешеме. Бо-
шагъанымлай, китап этип чыгъа-
рыр муратым барды. 

-Шимал Кавказны жаш тё-
люсюню "Машук" форумуну 
юсюнден а сагъынмадынг. Анга 
къатышханмыса?

-Анда былтыр "Живая история- 
живая поэзия" деген проектиме 
кёре хорлагъанма. Мен аны къо-
руулай туруп, залдагъыла асыры 
тынч олтургъанларындан, бир 
кесек абызырагъан окъуна этген 
эдим. Алай бошагъанымдан сора, 
жюрини къаууму, башхала да кёпге 
дери къарс къагъып тургъандыла.

 Алай бла иги кесек ахча къоллу 
да болуп, проектими Минги тауну 
тийресинде, КъМКъУ-ну базасын-
да жашауда бардыргъанма. Ол 
мени ёхтемлигимди.

- Расул, сен, айырмалы окъугъ-
анынг бла къалмай, вузну башха 
ишлерине да тири къатышаса, 
профсоюз организациясыны 
башчысыса. Солуу кюнлеринг-
де элге барып, анда ата-ананга 
маллагъа къараргъа, башха юй 
жумушланы тамамларгъа да 
болушаса. Бу затлагъа къалай 
жетишесе?

-Мени бош заманым хазна жокъ-
ду. Алай мен къыйналама, арыйма 
деп айталмайма. Сёзсюз, тенгле-
рим бла да тюбешеме, киногъа, 
концертге да барама. Медицина 
литератураны, журналланы окъ-
уйма. Алай а телевизор аллында 
сагъатла бла олтурмайма, теле-
фон бла да керексиз сёлешип 
турмайма. Жюрегинг жаратхан, 
сюйген ишни къолгъа алсанг, анга 
заман да табаса, кесин да женгил 
тамамлайса. 

-Сау бол, Расул. Мындан ары 
жашауунгда энтта кёп хорламла 
болдурлугъунга бир ишеклигим 
жокъду.                     

Люба АДИЛОВА.

ЭКСКУРСИЯ 
ТУРЛА

Кёпле тыш къыраллагъа 
солуугъа атланыргъа умут 
этгенлей, туроператоргъа 
барадыла, сора ол  атла-
ры айтылгъан шахарланы 
кёрюрге онг болгъанын 
айтса, къууанадыла, терк 
окъуна жол кёллю болуп 
къаладыла. Алай бек би-
ринчиден, адам ангылар-
гъа керекди кеси не зат 
сюйгенин. Тенгиз боюнун-
да солургъа сюйген – ол 
бирди, шахарланы кёрген, 
къыралны тарыхын билген 
– ол башхады. 

Экскурсия турлада груп-
па эрттенликде жетиден–
сегизден башлап, ингирде 
алтыгъа–жетиге дери жол-
да болады. Сизни саулугъ-
угъуз къалайды? Аллай 
жолоучулукъну кётюрал-

лыкъмысыз огъесе юйге 
къайтхандан сора тюзюн-
лей поликлиникагъамы 
жетериксиз? Сёз ючюн, 
мени бу жолгъу турумда 
жети кюнню ичинде ав-
тобусубуз эки минг бла 
эки жюз километр ай-
ланнганбыз. Жаяу а биз 
къаллай бир жюрюгенбиз, 
ким билсин… Саулугъу-
на, кючюне–къарыууна 
ышанмагъан бир отельде 
жашарча тур алыргъа ке-
рекди, шахардан шахаргъа 
кёчмезча. Сора кюнлени 
бир кюнлеринде, сюйсе-
гиз, биркюнлюк экскурсия 
сатып алыгъыз. 

Ке рт и с и н  а й т ха н д а , 
экскурсия турну не зат 
болгъанын билмегенлей, 
солур умут бла бизни къа-

уумгъа тюшген адамла 
бар эдиле. Аланы не му-
зейлеге, не Турцияны та-
рыхына сейирлери жокъ 
эди. Ала къонакъ юйде 
тынчайып, тенгиз боюнун-
да кюннге къууанып, ариу 
ашап турургъа сюе эдиле. 
Аны ючюн туроператорну 
айтханына алданмазгъа, 
кесигиз не зат сюйгенигиз-
ни шарт билирге керексиз. 
Кёпле жайны бек ашыгъып 
сакълайдыла, сёз ючюн, 

сюеклери ауругъанлагъа 
тенгиз  бек  болуша ды. 
Башхалагъа санаторий 
керекди. Бир–бирлеге уа 
– тарых жолла.

БЕРЕКЕТЛИ ЖЕР
Ачыкъ айтханда, Тюрк-

деча учуз солууну тапхан 
къыйынды. Европаны кёп 
къыралларында жаланда 
эрттен аш бла экскурсия 
турланы багъаларын Тюрк-
дегиле бла тенглешдирсе-
гиз, аланы учузлукъларын 
кёрлюксюз. Ашны юсюн-
ден айтханда, тюрклюле бу 
жаны бла бек чомартдыла, 
хант столла элпекдиле. 
Берекетли жерди. 

Не отельде, не жолда 
сизге бир инсан да эри-
ши сёз айтырыкъ тюйюл-
дю, болмагъанча ариу 

тиллиле, жарыкъ, халал 
адамладыла ала. Мен бол-
гъан башха къыраллада 
да алайды десем, ётюрюк 
айтырыкъма. 

СТАМБУЛ – БЕК 
ЭРТТЕГИЛИ 

ШАХАР
 Стамбул бек эрттегили 

шахарладан бириди. Анда 
Европа бла Азия бирге 
къошулады. Алгъыннгы 
аты – Византия, ызы бла 
Константинополь: Рим, 
Византия эм Осман им-
перияланы ара шахары 
болгъанды. 

Шахарны баш орамыны 
узунлугъу - километр бла 
жарымды, аны эки жа-
нында орналгъан юйлени 
тарыхын толу билирге сюй-
генлени бир ыйыкъ чакъ-
лы заманлары кетерикди. 
Биринчиден, кёзге илинн-
ген – оюлгъан эрттегили 
мекямладан къалгъан уллу 
ташла, юслеринде да ол 
заманда этилген накъыш-
лары да сакъланыпдыла. 
Межгитлени ариулукъла-
рын а айтып-айталмаз-
ча, жазып жазалмазчады. 
Сейир этдирген зат – он-
бешмиллионлукъ шахарда 
межгитлени тийрелерин-
ден къоркъуусуз жер жокъ-
ду. Мында тюзюнлей жерге 
неда шинтиклеге жатып 
жолоучула, неда юйлери 
болмагъанла солуйдула. 
Межгитни арбазына къал-
лай кийиминг бла да кирир-
ге эркинсе, алай ичине уа  
жаулукъсуз къоймайдыла. 
Хар бирини къатында Тюр-
кню белгили адамларыны 
къабырлары бардыла, ол 
санда онекинчи-онючюнчю 
ёмюрледен бери тургъан. 
Аланы таза тутуп, гюлле 
бла жасайдыла. 

Стамбулну эрттегили та-
рыхы бюгюннгю заманын-
да болгъанча кёрюнеди. 
Сёзсюз, заман эски ариу 
мекямланы да аямайды, 
шёндю аланы сыфатларын 
тюрлендирмей жангыр-

тыргъа кюрешедиле, алай 
биринчи ишленнгенлерича 
уа тюйюлдюле.

Биринчи кюнледе, тюз 
кёргенлей шахаргъа юй-
реннген къыйынды, алай 
аз-аз тарыхын биле, ме-
кямланы тинте, къарай, 
хауасы бла солуй, кесинги 
мында эрттеден бери жа-
шап тургъан сунаса. 

УНУТУЛМАЗЛЫКЪ
МУЗЕЙЛЕ 

Султан-Ахмет неда баш-
ха тюрлю айтханда – Кёк 
Межгит – сейирлик алты 
минаралы межгитди, Стам-
булну баш мекямыды дерге 
боллукъду. Бери келгеним-
де, сезимлерими айтып-ай-
талмазчады. Азан къычыр-
гъан заманда  жаным кёкге 
учуп къайтханча болдум. 
Арбазында адамла шин-
тикледе, кими китап окъуй, 
кими уа, юйю болмагъан-

лай, кюн сайын былайда 
кечине, садакъа сакълай… 

Кёк Межгитни къатын-
да уа Сыйлы Софияны 
мекямы орналыпды. Ол 
тёртюнчю ёмюрде ишленн-
генди, алгъын заманлада 
христианланы килисасы 
болгъанды, бусагъатда уа 
межгитди. 

Стамбул бек эрттегили 
шахар болгъаны себепли 

аны музей болмагъан жери 
жокъду. Бек кёп сукъла-
нып, айланыр жерлери да 
барды, алай Сыйлы Со-
фияны межгити бла Кёк 
Межгитге къайтмай кетал-
майды бир инсан да.    

САПАНДЖА БЛА 
БУРСА 

Бурсагъа баргъан экскур-
сиям Минги тауну тийре-
сине бек ушайды. Андача 
уллу нарат терекле, кёлле 
эм канат жол. Манга бек 
сейир болмагъанлыкъгъа, 
араплыла бла Израильден 
келгенле уа бек уллу тама-
шагъа къалгъан эдиле. «Бу 
жаннетди!» -деп, абаданла 
окъуна къар бла ойнай 
эдиле. Бурсада биринчи 
кере кёрдюм жанкъозланы 
ёсгенлерин. Нечик аламат 
эди - назик гюлчюкле су-
уукъ къарны эрите эдиле 
тылпыулары бла. Ангыла-

майма, кёзлери къыйып, 
къалай юзе болурла аланы, 
гюл къысымла этип сатар 
ючюн. 

Сапанджа уа - къаялы эм 
ариу агъачлы жерди. Мын-
да уллу кёл барды. Кёлню 
шошлугъу, тынчлыгъы, 
мутхуз халы сейирликди. 
Бийикде къаяла ичинде уа 
агъачдан къонакъ юйле ор-
налыпдыла, аланы тёгере-

клеринде уа - суу чучхурла. 
Мени эсиме келди: мында 
чыпчыкъланы ауазларына, 
сууну шорхулдагъанына 
тынгылай, бир ауукъ за-
манны жашагъанны битеу 
ауруулары да кетерикди-
ле. Тюрклюле бир къа-
рыш жерни зыраф этме-
ген халкъдыла. Отельле, 
ресторанла ишлер ючюн, 
терек бахчала салыр ючюн 
кёп къыйын саладыла. 

Сапанджаны табийгъаты 
бизни турист къауумубузну 
сейир этдирди. Израильден 
келген хирург тиширыу къа-
лай иги болду мени бери 
келгеним, мында багъа да 
тюйюлдю, деп къууана эди. 
Алай Россейден келгенлеге 
Турцияда солуу учузду дер-
ча тюйюлдю. 

Сапанджаны кёлюнде 
макъаланы дауурлары жо-
макъ хапарлагъанча къу-
лагъыма алай эшитиле 
эди. Израильчи тиширыу, 
аягъыны ауругъанына да 
къарамай, аланы суратха 
алыргъа кюреше эди. «Мен 
хирургма, ишими юсю бла 
сау кюнню аякъ юсюмде 
турургъа тюшеди. Кесиме 

да элли бла сегиз жыл 
болады. Ауругъаным иги 
болмаса, ишими къояргъа 
тюшерикди. Къойсам а, 
дизайнер болургъа уму-
тум барды», - деди. Бизде 
алтмыш жылында жангы 
усталыкъгъа юйренирге 
кёлленнген табылырмы? 

Ингирликде экскурсия-
дан отелибизге къайтхан-
да, иги да къарангы эди. 
Кечеги Стамбул а бютюнда 
ариуду. 

КЁГЮРЧЮН 
МАЙДАНЛА 

Стамбулда кёгюрчюнлеге 
аш берген ахшы тёреди. 
Университетни аллында 
майданда, дагъыда башха 
жерледе болсун, чыпчыкъ 
аш сата абадан тиширыула 
олтурадыла. Уллу-гитче 
болсун, бары да ашны са-
тып алып, кёгюрчюнлеге 
бередиле. Султан-Ахметни 
межгитини арбазында да 
чыпчыкълагъа деп энчи 
орунчукъла бардыла, ары 
аш сатып алып къуйгъанла 
кёпдюле. 

Халаллыкъны белгиле-
ри…Стамбулда бизни ара 
шахарыбыз Нальчикдеча 
атылгъан итле жокъдула. 

Орамда жаланда бир кере 
къулакъларында чиплери 
бла итлени кёрген эдим, 
жауун жаууп башлайды да, 
ала аптекагъа киредиле, 
бир инсан аланы тюртмеди, 
къыстамады. 

БАРЫСЫ ДА 
СЫЙЫНАДЫЛА

Тюрклю тиширыула ба-
рысы да хиджаб киймейди-
ле, асламысы муслийман 
кийимде болгъанлыкъгъа, 
орамда тютюн ичгенлени 
кёрюрге да боллукъду, алай 
алагъа бир киши зат айтып 
эслемедим. 

Кёп тюрлю адамгъа тю-
бедим – бирлерини чач-
лары жашил неда мор, 
къызыл, тюрлю-тюрлю кий-
имлери бла, динлери бла…
Стамбулгъа барысы да 
сыйынадыла.

Стамбул байды, монглу-
ду. Байны, жарлыны да ке-
чиндиреди. Кафеге барал-
магъан окъуна къууурул-
гъан нартюх неда каштан 
алып ашарыкъды. Каштан-
ны татыуу бизни къозулары-
бызгъа ушайды. Кафеледе, 
ресторанлада къалай аш 
этгенлерине къарар онг да 
барды. Сёзсюз, минг тюр-
лю ашларыны – минг тюр-
лю татыулары, алай, мени 
акъылыма кёре, бизни эти-
бизден, бишлагъыбыздан, 
жемишлерибизден татыулу 
жокъду битеу дунияда да. 

БАЙ БАЗАРЛА 
Базар адамны арытады. 

Алай Тюркню базарлары 
музейге ушайдыла. Стам-
булну уллу базары башы 
жабылгъан эрттегили ме-
кямны ичинде эди, ичи 
саулайда жазыуладан бла 
накъышладан толуп. Адыр-
ла, кийимле, алтындан, кю-
мюшден этилген бел баула, 
сыргъала, жюзюкле эм кёп 
тюрлю затла бар эдиле. Бир 
жыйырма минутну ичинде 
айланып чыгъайым деген 
эки-юч сагъатны сейирге 
къалып айланырыкъды. 

Хар этген затлары тынгы-
лыды, кийим, адыр болсун. 
Тюрклюле бек ишчи эм хар 
жаны бла да уста халкъ-
дыла. Бир затны кие-теше 
тургъунчу, рахат-лукъум 
бла чай, кофе да берир-
ле. Таулулагъа жюреклери 
ачыкъды, тилибиз–динибиз 
бир болгъаны ючюн. 

БАЙСЫЛАНЫ Марзият.

Барыбыз да билгенликден,  
орус тил школланы тау-

усхан сабийле борчлу халда 
берирге тийишли ЕГЭ-леден 
бириди. Алай  эсе да, Педагог 
ёлчемлени федерал инсти-
тутуну (ФИПИ) экспертлери 
бардыргъан тинтиулеге кёре 
(бу сынаула эрттеден барды-
рылгъанлыкъгъа да), окъуу-
чула жылдан-жылгъа бирча  
халатда этгенлей турадыла. 
Быйыл андан эм аз баллны 
алалмагъанланы саны уа, 
саулайда аны бергенлени 
араларында тенглешдирип 
айтханда,  бир процентге 
жетгенди.

Эсгерте кетейик, орус 
тилден экзамен 2020 

жылда эки кюннге юлеши-
нип бардырылгъанды. Ол 
амал жангы жайылгъан ко-
ронавирусну хатасындан жа-
мауатны саулугъун сакълап 
къалыр мурат бла къурал-
гъанды. Алай  бла саулайда 
къыралда бу сынаулагъа 671 
минг адам келирге деп заяв-
ление берген эди. Аны ючюн 
5622 пункт да ишлегенди. 
(Ала уа жаланда Россейде 
угъай, андан тышында да 
къуралгъандыла).

Сагъынылгъан предметден 
ЕГЭ юч сагъат бла жарымны 
барады. Экзамен иш эки ке-
секден жарашдырылгъанды 
эмда анга 27 задание киреди. 
Андан алыныргъа боллукъ эм 
аз баллны ёлчеми уа 36-гъа 
жетеди.

Алай бла экспертле бир 
шартха сейир этедиле: 

хар жолдан да выпускникле 
алтынчы-жетинчи класслада 
окъулгъан темаладан ха-
латланы асламыракъ жибе-
редиле. Сёзде бир огъесе  
экиленнген харфны жазаргъа 
керек болгъанын айыралмай 
къыйналадыла, сёз ючюн, ол 
къыйын Н, НН жорукъла бла 
байламлы бегирек тюбейди. 

Андан сора да, сабийле 
сёзню тамырында басым 
къайсы ачыкъгъа тюшгенин 
иги айыралмайдыла. Бу шарт 

а бютюн сейир этдиреди. Эси-
бизге  тюшюрейик, устазла 
сёзде басым къалайда бо-
луучусуну юсюнден бизге би-
ринчи классдан окъуна къай-
таргъанлай турадыла. Сора 
бу халат не бла байламлыды 
– ол билмекликмиди огъесе 
сабийни анга эсин бурургъа 
сюймегенинми кёргюзтеди?

Орус тилде дагъыда кёп-
дюле къыйын темала. 

Жашла бла къызла сёзде 
Я огъесе Е харфнымы жа-
зыллыгъын билалмай да 
жорукъланы къатышдырып 
къоядыла. Бир-бирлери уа 
тамыр, жалгъау, приставка 
деген ангыламлагъа окъу-
на иги тюшюнмегенлерин 
ачыкълайдыла. Сёзню ал-
лында З-С къысыкъладан  
къайсысын хайырланыргъа 
билмей этилген халатла да 
асламдыла.

Школчуланы жаланда ор-
фография (сёзню тюз жазыу) 
жаны бла угъай, пунктуация-
дан (тыйгъыч белгилени тюз 
хайырланыу) да билимлери 
аламат болмагъанын да бел-
гилегендиле экспертле. Ала 
запятойланы, тирени, эки 
точканы айтымны къалайын-
да, не заманда салыныргъа 
тийишлисине эслерин кере-
клисича  бурмайдыла. Андан 
сора да, ала ол неда бу сёз 
тилни къайсы кесеги болгъа-
нын иги ачыкълаялмайдыла. 
Сёз ючюн, бу халат сыфатла-
ны,  сёзлеулени, этимчаланы 
айыргъан кезиуледе бегирек 
тюбейди.

Хар заманда да орус тилге 
юйрете туруп, аны орфо-

графиясына бла пунктуация-
сына бегирек эс бурулуучуду. 
Алай болгъанлыкъгъа, нек  
эсе да, сабийлени араларын-
да ол жаны бла окъуулулукъну 
(грамотность) даражасы иги-
ленир керекли къалгъанын 
да чертедиле ФИПИ-ни келе-
чилери. Аны баш сылтауун а,  
ала бу предметде сёзню тюз 
жазыу эмда тыйгъыч белги-
лени хайырланыу къыйын 

болгъаны бла бирге,  жаш 
тёлю ол жаны бла кеслерини 
эслерин, кёзлерини жютюлю-
клерин айнытыргъа ашыкъ-
магъанында да кёредиле.

Нек дегенде, окъуулулукъ 
(грамотность) - ол жа-

ланда билим алыу (бериу) 
процесс тюйюлдю. Адам 
ол затлагъа тийишлисича 
тюшюнюр ючюн иги сёлеше 
билирге да керекди. Андан 
сора да, аны тюз жаза били-
уюне ол Интернет, мобильли 
байламлыкъла бла  къалай 
хайырланнганыны къошум-
чулугъу неда хатасы тиеди. 
Жашланы бла къызланы 
араларында китап окъур-
гъа иги къызынмагъанла 
болгъанлары уа огъарыда 
сагъынылгъан кемчиликлени 
болурларына, жарсыугъа, 
айнырларына да себеплик 
этедиле.

Эсигизге салайыкъ, быйыл 
ФИПИ къурап, жаланда орус 
тилден угъай, сабийле аслам 
халда  сайлаучу предметле-
ден Бир къырал экзаменлеге 
хазырлар муратда онлайн-
лекцияла бардырыладыла. 
Эсеп кёлден жазма бла 
байламлы уа ол 27 октябрь-
де боллукълу. Саулай алып 
айтханда, экспертле бу баш-
ламчылыкъ кесини къыймат-
лылыгъын ачыкълар эмда 
ЕГЭ-леге энди барлыкъла 
огъарыда чертилген халатла 
бла байламлы темалагъа эс 
бурурла  деген муратдадыла.

Ол кемчиликлеге сабийле 
кеслери, аланы окъут-

хан устазла, репетиторла да 
къайгъырырла деп,  биз да 
ышанабыз. Билесиз, орус тил 
къайсы вузгъа да кирир ючюн 
керекли предметди. Жаш 
тёлюбюз, жаланда «хау» неда 
«угъай» деген жууапланы 
сала билирге тюзелип тур-
май, кесини билимин, окъу-
улулугъун да андан кенгирек 
айнытса сюерик эдик.

МОКЪАЛАНЫ Зухура. 

Билим

Тюркню тарыхын, маданиятын  
билирге сюйгенни жолоучулугъу

Журналистни дефтеринден

Итиниулюк

«Жюрегинг жаратхан ишни къолгъа 
алсанг, аны женгил тамамлайса»

Ахметланы Баширни жашы Расулну, 
2020 жылны бек иги студентинча,  Россей 
Федерацияны Правительствосуну сти-
пендиясына кёргюзтгендиле. Алай бла 
быйыл июньдан башлап жаш аны ала-
ды. Бюгюнлюкде Расул Къабарты-Мал-

къар къырал университетни медицина 
факультетини 3-чю курсуну студентиди. 
Курсну башчысыды, кёп ведомстволу 
саугъалагъа, вузну грамоталарына да 
тийишли болгъанды. Бюгюн ол бизни 
къонагъыбызды.

Конья шахарда дервишлени 
межгити.

Энергияны аяулу хайыр-
ланыуну эм экологияны 
«Бирге жарыгъыракъ» де-
ген фестивалыны чекле-
ринде регионда эм уллу 
«Россетьле Шимал Кавказ» 
компанияны башчылары 
профильли вузланы сту-
дентлери бла тюбешиуле 
бардыргъандыла. Эпиде-
миология болумла бла бай-
ламлы фестивальны талай 
программалары дистанци-
он  халда ётдюрюлгендиле.

Компанияны келечилери 
бла Дагъыстанны къырал 
университетинде (Махач-
къала), Къабарты-Малкъар 
къырал аграр универси-
тетде (Нальчик), Шимал-
Кавказ федерал универси-
тетде (Ставрополь шахар) 
окъугъанла ушакъ этген-
диле. Алагъа компанияны 
филиалларына экскурсия-
ла да къуралгъандыла.  

Студентле энергокомпа-
нияда жаш специалистле-
ге къаллай программала 
болгъанларын, бюгюнлюк-
де къаллай усталыкъла 
изленнгенлерин, аланы 

«Эльбрус» отрядларына 
тюшюуню амалларын, со-
циальный лифтлени юсле-
ринден соргъандыла. Ком-
панияны власть органла 
эмда граждан обществону 
институтлары бла байлам-
лы жюрютюу жаны бла 
генеральный директоруну 
орунбасары Сергей Поля-
ков ала кеслеринде жаш, 
тири, фахмулу специалист-
лени аслам жыяргъа изле-
генлерин, жыйылыугъа къа-
тышханланы араларында 
аллайла табыллыкъларына 
ийнаннганын билдиргенди. 

«Россетини» кадрла по-
литика эм къурау проекти-
рование жаны бла депар-
таментини башчысы Ислам 
Магомадов а ала «Мени 
энергетикам – Шимал Кав-
каз» конкурсну юсюнден, 
анда жетишимли болгъан-
ланы компаниягъа ишге 
алгъанларын айтханды. 

Асламлы информация 
органла бла жаны бла де-
партаментни башчысы За-
лина Алборова бюгюнлюк-
де, бизнес автоматизация 

халда бардырылгъанлыкъ-
гъа, энергохолдингни баш 
къыйматы адам болгъанын 
белгилегенди. Компанияда 
социальный лифтде кё-
тюрюлгенлени юлгюлери 
да келтирилгендиле. Сёз 
ючюн, алгъаракълада аны 
Къарачай-Черкесде филиа-
лыны директоруна салынн-
ган Александр Лысенко. 
Ол алгъа электромонтёр 
болуп ишлеп тургъанды, 
инновациялы проектлени 
жарашдырып да кюрешген-
ди, ол санда цифровизация 
жаны бла да. 

«Россетини» башчыла-
ры хунерли жаш адамны, 
аны борчуна берилгенин 
эслемей къалмагъанды-
ла. Александр къадалып 
ишлегенини хайырындан 
талай жылны ичинде сау 

филиалны директору бо-
лалгъанды. 

Ахырында студентлени 
дагъыда бир ахшы билди-
риу сакълай эди. Ислам 
Магомадов белгилегени-
ча, быйыл башда сагъы-
нылгъан конкурсда хор-
лагъанлагъа компанияны 
генеральный директорун-
дан стипендияла тёлени-
рикдиле. Дагъыстанны 
университетини деканы 
Ширали Юсуфов а,  вузла-
ны келечилерини атындан 
компанияны келечилерине 
ачыкъ сёлешиу, ахшы жан-
гылыкълары, эсгертиулери 
ючюн ыразылыгъын бил-
дире, быллай тюбешиуле 
энтта къуралырларына 
ышаннганын айтханды.

КУЛЬЧАЛАНЫ Зульфия.

Право низамны сакълаучула ин-
санланы банк карталарындан ахчаны 
урлагъанларына ишекликде эки жаш 
адамны тутхандыла. Алагъа РФ-ни 
УК-сыны 158-чи статьясыны 3-чю 
кесегини «г» пунктуна кёре терслеу 
материалла ачылгъандыла. 

Быйыл июньда «Прохладненский» 
муниципалитетле аралы бёлюмге 
тиширыу тарыкъгъанды. Аны айтха-
нына кёре, аны телефонуна белгисиз 
адам сёлешип, кредит организаци-
яны келечиси болгъанын, аны банк 
картасында жыйылгъан бонусланы 
ахчагъа алышыргъа кереклисин айт-
ханды. Тиширыу, анга ыразы болуп,  
картаны кодун эм банкдан келген 
билдириуню ашыргъанды. Аланы 
билгенлей, аманлыкъчыла картадан 
134,5 минг сомну урлагъандыла. 

Тийишли излеу жумушла толтуру-
луп, полициячыла бу хыйлачылыкъны 
Волгоград шахардан экиге айланнган 
къарындашла этгенлерине ишекли 
болгъандыла. Аланы тутуп, РФ-ни 
«Прохладненский» муниципалитетле 
аралы бёлюмюню следствие изоля-
торуна келтиргендиле. Къарындашла 
аманлыкъларына женгдиргендиле. 
Ала республиканы энтта беш инса-
нын алдагъанларын билдиргендиле. 

Следствие тохташдыргъаныча, 
аладан таматасы ауазын тюрлен-
дирип,  тиширыугъа ушатханды. Ол,  
республиканы инсанларына сёле-
шип, банкда ишлейме деп алдагъан-
ды. Алай бла  банк карталаны шарт-
ларын билгенди эмда ахчаны кесине 
ётдюргенди. Къарындашладан 
кичиси уа ахчаны терминалладан 
тешгенди. Жаш адамла Къабарты-
Малкъардан узакъда болгъанларын 
белгилерчады: бири  - Москва, экин-
чиси уа Тамбов областьлада. 

Ала быллай башха аманлыкъланы 
этгенлерине ишеклик барды. Тинти-
уле андан ары да бардырыллыкъды-
ла, деп чертгенди РФ-ни МВД-сыны 
келечиси Ирина Волк.

ТИКАЛАНЫ Фатима
хазырлагъанды. 

Элбрус районну прокуратурасы 
«Къоркъуусуз эм качестволу жолла» 
миллет проект жашауда бардырыл-
гъанда бузукълукъла ачыкълагъанды. 

Тохташдырылгъаныча, Тырныауузда 
Энеев атлы  орамда жолну тапланды-
рыугъа электрон аукцион бардыргъан 
кезиуде шахарны администрациясы 
«Къырал эм муниципал жумушланы 
толтургъанда, товарла сатып алгъанда 
контракт системаны юсюнден» феде-
рал законнга бузукълукъла этгенди. 

Надзор ведомство шахарны башчы-
сына РФ-ни Административ бузукъ-
лукъланы кодексини 7.30-чу номерли 
статьясыны 4.2-чи кесегине кёре мате-
риалла ачханды.   Башхача айтханда, 
контракт системаны, аукционланы 
юслеринден законлагъа бузукълукъла 
этип, конкурс документле къабыл кё-

рюлгенлери ючюн.  Шартла КъМР-де 
Монополиялагъа къажау управление-
ни тинтиулерине жиберилгендиле.

Нальчик шахарны прокуратурасы 
республиканы инсаны власть органны 
келечисине артыкълыкъ этгени бла 
байламлы  терслеу материалланы 
къабыл кёргенди. Ол РФ-ни 318-чи 
статьясыны 1-чи кесегине бузукълукъ 
этгенди  (власть органны келечисине 
ишчи борчларын толтургъан кезиуде 
артыкълыкъ этгени ючюн, саулугъуна 
къоркъуу салмай).

Белгили болгъаныча,  терсленнген 
Нальчикни 20-чы школунда шахарны 
УМВД-сыны акъылбалыкъ болмагъан-
ланы ишлери жаны бла инспекторуну 
бетине ургъанды. Сюд аны терслигин 
тохташдыргъанды эмда 15 минг сом 
тазир салгъанды. 

КъМР-де киеу нёгерледен  22 во-
дитель жолда жюрюуню къоркъуу-
сузлугъуна бузукълукъла этгенлери 
ючюн административ жууапха тар-
тылгъандыла. Аланы араларында 
нальчикчиле, чегемлиле, элбрусчу-
ла, бахсанчыла, терекчиле, тырныа-
уузчула да бардыла. Энди жаш адам-
ла тазирлени тёлерикдиле, аны бла 
бирге уа жамауат къоркъуусузлукъ-
гъа жангы кёзден  къарарыкъдыла. 

Киеу нёгерлени бузукъчу ишле-
рин а Чегем районда ОГИБДД-ны 
инспекторлары эслегендиле. Маши-
нала бири бири ызындан тизилип,  
федерал жол бла бара болгъандыла. 
Алай водительле,  къоркъуусузлукъ-
ну жорукъларын унутуп, бири бирин 
оза,  тёгерек бурула, кеслерини, 
башхаланы саулукъларына, жаша-
уларына да къоркъуу салгъандыла. 

Жууапсыз ишле аны бла бошал-
магъандыла. Жаш адамла бир 
ненча кере сауутладан кёкге да 
атдыргъандыла. Автоинспекторла 
жолда жюрюуню жорукъларына 
бузукълукъ этгенлени жыл санлары 

19-36 жылгъа жетгенин тохташдыр-
гъандыла. 22 водительге админи-
стратив бузукълукъланы юсюнден 
25 материал жарашдырылгъанды. 
Ол санда транспортну миялалары 
асыры къаралдым болгъанлары, 
чыракъланы жарыкълыгъы излем-
леге келишмегени,  жолда билип 
башхалагъа чырмау салгъанлары, 
инспекторланы буйрукъларын тол-
турмагъанлары ючюн эм башхала. 
Эки «Лексус» машина уа  Чегем 
районда ОМВД-ны энчи стоянкасына 
салыннгандыла. 

Бузукълукъ этилген жерде тин-
тиуле бардырылып, полициячыла 
гильзагъа ушагъан  алты темир зат 
тапхандыла. Экспертиза ала къуру 
окъла болгъанларын, таууш этди-
рир ючюн хайырланылгъанларын 
тохташдыргъанды. Болсада аланы 
атдыргъан 22-жыллыкъ алтудчу жаш 
адамгъа элни ичинде, атдырыргъа 
жарамагъан башха жерледе от ач-
ханы ючюн административ иш ачыл-
гъанды. Битеу материалла Чегемни 
сюдюню къараууна берилгендиле. 

Кюз келгени, сууукъла кеслерин 
билдире башлагъанлары бла от 
тюшюулени саны да кёбейгенди. 
Аны баш сылтауу адамла от бла 
хайырланнганда къоркъуусузлукъну 
излемлерин толтурмагъанларында, 
электрооборудование бла ишлеген-
де жорукъланы бузгъанларындады, 
деп билдиредиле Россейни МЧС-ини 
республиканы бёлюмюню пресс-
службасындан.

2020 жылны аллындан башлап от 
тюшгени бла байламлы  Къабар-
ты-Малкъарда 1504 къыйын  бо-
лум эсепленнгенди. Аладан 1184-сю 
къургъакъ хансны эм кир-кипчикни 
кюйдюргенде болгъанды. 273 адам 
къоркъуулу жерден къутхарылгъан-
дыла, тёртеуленни отдан чыгъаргъан-
дыла, 30 инсанны саулукъларына 
хата жетгенди, 17-лен да ёлгендиле. 
Мюлкге 750 миллион сом чакълы за-
ран тюшгенди.  

Башда айтылгъаныча, къыйын 
болумланы асламысы адамла жо-
рукълагъа эс бурмагъанларыны, уллу 
кёллюлюклерини хатасындан чыгъа-
дыла. Аны ючюн МЧС-ни Баш управ-
лениясыны надзор эм профилактика 

ишни тамамлау жаны бла бёлюмю 
эсгертиуле этеди:

- бузукълугъу болгъан электропро-
водка бла хайырланмагъыз, электро-
сетьге артыкъ ауурлукъ бермегиз, 
электрообогревательлени салгъанда 
сакъ болугъуз;

- жандырылгъан ток  эм газ прибор-
лагъа  къарамай  къоймагъыз;

- гитче сабийлени кеслерин къой-
магъыз, алагъа от бла ойнау къоркъу-
улу болгъанын, электрический эм газ 
оборудование бла тюз къалай хайыр-
ланыргъа кереклисин ангылатыгъыз;

- печьлени бла ожакъланы халлары-
на дайым къарай туругъуз;

- жатхан жерледе тютюн ичмегиз.
Бир жерге от тюшгенин кёрсегиз, 

къутхарыучу службаны чакъырыгъыз, 
мобильный телефондан аны номери 
– 101, стационар телефондан – 01.

ХАБИБУЛЛАХЛАНЫ Зульфия. РФ-ни Сатыу-алыу палатасы Ту-
ризмни эм сервисни россейли къырал 
университети бла бирге къыралны 
ичинде эм тышында туризмни айнытыу 
бла байламлы вебинарла бардырады. 

Аланы чеклеринде «Туризмде сер-

висни качествосу» деген вебинарладан 
бири тамбла 11:00 сагъатда бол-
лукъду. Анда Россейде солуу сервисни 
энчиликлери эм айныу жоллары тинтил-
ликдиле, аны бусагъатдагъы болумуна 
багъа бичилликди, туризм инфраструк-

турада ахшы сынам кёргюзтюллюкдю. 
Вебинаргъа къатышыу хакъсыз-

ды,  аны ючюн http://forms.gle/
QhamF14Qbz1VcryB6 ссылка бла 
кирип эсепге тюшерге керекди. 

Эки кюнню ичинде чабакъ тутуудан 
«Битва на Тереке» деген аты бла эри-
шиу бардырылгъанды. Аны къураргъа 
себепликни республиканы Спорт мини-
стерствосу этгенди. 

Карп тутууда сынашыргъа къоншу 
республикаладан бла крайладан коман-
дала да келгендиле. Биринчи жерни эм 
уллу чабакъны тутхан Competition 777 

къауум (Залукокоажеден Унашхотлов 
Ислам бла Ессентукладан Евгений 
Письменный) алгъандыла, ала тутхан 
чабакъ 11 килограмм 650 грамм тарт-
ханды. Экинчи жерге Crazy Train (Вадим 
Сидоров, Нальчик) чыкъгъанды. Wild 
carp къауум (Василенко Денис эм Влад, 
Нарткъала) ючюнчюле болгъандыла. 

Битеу тутулгъан чабакъланы артха су-

угъа жибергендиле, алай бла бир жаны-
уаргъа да хата болмагъанды. Къабарты-
Малкъарны Спорт министерствосуну эм 
Чабакъ тутуу спортдан федерациясыны 
себепликлери бла кёпле, табийгъатха 
заран салмагъанлай, чабакъ тутууну 
быллай халда бардырадыла.

Бизни корр.

Къабарты-Малкъарны са-
дакъдан атдырыудан феде-
рациясыны президенти, че-
кленнген онглары болгъан 
сабийлени юйретген спорт-
адаптив школну директору 
Александр Кулюшин бил-
диргеннге кёре, Россей-
ни садакъдан атдырыудан 
паралимпиада командасы 
Токиода Олимпиада оюн-
лагъа хазырланыу-жарау 
этиу жыйылыуларын респу-
бликада бардырады. 

Ол айтханыча, жыйым-
дыкъ команда хазырланыу 
жыйылыуларына Нальчикни 
биринчи кере сайлагъанды. 
Къауумгъа онбеш колясоч-
ник бла къоллары болмагъ-
ан алты спортчу киредиле, 
ала спортну бу тюрлюсюнде 
биринчиледиле.

- Ала мында жарау этиуню 
бек жаратхандыла, спортчу-

ланы талайы шахарда реги-
он командаларыны къауум-
ларында болуп кетгендиле. 
Садакъчыла республиканы 
адамларыны къонакъбай-
лыкъларын, болушургъа 
дайым излегенлерин бел-
гилейдиле. Хауаны жуму-
шакълыгъы, курорт жерде 
орналгъаныбыз да жарау-

ланы бардырыугъа, ала уа 
«Спартак» стадионда ётдю-
рюледиле, себеплик этеди-
ле. Команданы тренерлери 
кёп жерде болгъанларын, 
алай жараугъа эм иги май-
дан Нальчикде ишленнге-
нин чертгендиле,  - дегенди 
Александр Кулюшин. 

Спортчула жыйылыула-

рын хайырлы ётдюрген-
лерин, бир такъыйкъаны 
да тас этмегенлей кю-
решгенлерин билдирген-
диле. Тюркде, Кърымда, 
Таиландда онгла бла тен-
глешдиргенде, Нальчик 
аладан артха къалмайды, 
дегендиле ала.  Аны бла 
бирге ала республкианы 
ариу жерлеринде – Черек 
районда бла Минги тауда 
– болгъандыла, «Пять ко-
лец» базаны мурдорунда 
Нальчикни спорт-адаптив 
школуна жюрюгенле бла да 
жарау этгендиле. Бирикди-
рилген жарауланы кезиуле-
ринде сабийле айтхылыкъ 
садакъчыланы – дунияны, 
Европаны эм Паралимпи-
аданы чемпонланы - сы-
намларына юйреннгенди-
ле, заманларын зауукълу 
ётдюргендиле. 

Жыл сайын кюзню сууукълугъу 
сезилип башлагъанлай, кёпле чюч-
гюрюп, жётел этип, ауруп башлай-
дыла. Аны бла байламлы Нальчик 
шахарны  ючюнчю номерли поли-
клиникасыны терапевти Наталья  
Александровна  Лукинагъа  бир 
талай соруу бергенбиз.

-Шёндю коронавирусну панде-
миясыны хатасындан сууукъсурап 
ауругъанла да юйден чыгъаргъа 
сюймейдиле, халкъ медицина бла 
хайырланыргъа кюрешедиле. Сёз 
ючюн, соханны сууу бла. Сиз анга 
къалай къарайсыз?

-Соханны сууу  бурун суудан къуту-
лургъа, кертиси бла да, болушады, 
алай быллай затны да эсде тутаргъа 
керекди: суу къошулмагъан сарымсах 
эм сохан суула бурунну ичин кюй-
дюрюрге боллукъдула, бютюнда бег 
а   ауругъан заманда. Алай болмаз 
ючюн а, соханны сууун бла балны тенг 
юлюшлерин бирге къошуп къатыш-
дырыргъа тийишлиди, андан сора уа 
анга суу къошаргъа.  Быллай дарман-
ны буруннга тамызырдан алгъа аны 
гара суу бла жууаргъа керекди. 

-Дунияда ОРВИ-ни эм гриппни 
жайылгъан  кезиулериди, анга 
къошакъгъа уа – пандемия. Кёпле  
кеслерин къоруулар мурат бла меди-
цина къапланы жюрютедиле. Аланы 
хайырлылыкъларын ангылатсагъыз 
эди?

-Маска сизни вирусну кесинден 
угъай, жётел этген неда чючгюрген 
саусузну тюкюрюклеринден чачыл-

гъан тамычычыкъладан къоруулайды.
Медицина  къапны, сёзсюз, мекямны 
ичинде,  кёп адам  жыйылгъан жерле-
де  жюрютюрге керекди. Ол  инсанны 
бетине иги къысылып, ауузну бла бу-
рунну тынгылы жабаргъа тийишлиди. 
Бек башы уа  аны хар эки сагъатдан 
алышындырып турууду. Бизде уа 
халкъны асламысы сау кюнню бир 
маска бла жюрюйдюле.

Эки сагъат озгъандан сора ол   
солуудан мылыланып, жараусуз 
болады. Аны сау кюнню ичинде алы-
шындырмай жюрютюу  жаланда хата  
этерикди. 

-Клюкваны сууу иги антибиотикди 
деген оюм  а тюзмюдю? 

-Анда болгъан бир-бир затла адам-
ны чархын жугъуучу аурууладан 
къоруулайдыла,  ала келир заманда  
кючлери аздан-аз  бола баргъан 
антибиотик дарманланы орунларына 
хайырланылыргъа  да боллукъдула.

Дангыл жилекни суууну бактериялы 
халы  жукъгъан аурууладан къоруулау 
кючю болгъаны кенг белгилиди. Сёз 
ючюн, къууукъну, сийдик жюрюген 
башха тамырланы аурууларындан 
багъыуда аны жетишимли хайырлана 
келгендиле. Алай ол дарманны биохи-
мия энчиликлери эндиге дери ачыкъ-
ланмай тургъандыла. Клюкваны 
сууунда болгъан  затла - танинле - ау-
рууланы чыгъаргъан микроорганизм-
лени клеткаларын тюрлендиредиле, 
алай бла уа ол микроорганизмлени 
адамны чархына сингиулерине уллу 
чырмаула чыгъадыла.

-Баям, биз билмегенликге, кёп аш-
ларыбызны багъыу кючлери болур?

-  Ол кертиди. Сёз ючюн, бауурну 
тынгылы тазалагъан бек учуз дар-
манладан бирлери быхы сууду. Аны 
хайырланнган заманда  теригиз  сар-
гъала эсе, ол багъыуну жарагъаныны 
белгисиди - бауур кесинде артыгъы 
бла жыйылгъан ётден эм керексиз 
затладан тазаланады.

Болсада сиз жангы сыгъылгъан 
быхы сууну арталлыда кёп ичмегиз 
- бауур ол  ауурлукъну кётюралмай 
къалыргъа боллукъду. Ичилирге ке-
рекли жангы быхы сууну тап мардасы 
бир суткагъа 50 миллилитрди.

Бу дарманлыгъы болгъан зат  ке-
сини кючюн жаланда  жети минутну 
сакълайды. Андан сора уа аны хай-
ырлы веществолары хауагъа чыгъып  
тауусулуп,   багъыу кючю бошалып 
къалады. Бусагъатда пандемияны 
эсге алып, кёбюрек кёгетле ашаргъа 
керекди, ала иммунитетни кючлен-
диредиле. Кюн сайын сарымсахны 
къошугъуз не ашыгъызгъа да. 

Адамла кёп жыйылгъан жерге бар-
магъыз, барсагъыз а, бетигизден ма-
сканы кетермегиз.  Дагъыда иммуни-
тетни кючлендирлик затла: суткагъа 
бек аздан жети сагъат жукълагъыз, 
арбазыгъызгъа, бахчагъызгъа чыгъ-
ып, таза хауа бла солугъуз. Ковидге 
къажау сюеллик жаланда кючлю 
иммунитетди. 

Ушакъны БАЙСЫЛАНЫ 
Марзият бардыргъанды.

Жаш, тири, хунерли 
специалистлени сайлайдыла

САУЛУКЪ

Кюзню сууукълугъунда ауруугъа хорлатмазча

От тюшюу

Хайырлы жараула, эсде къаллыкъ тюбешиуле

ЭРИШИУЛЕ

Эм уллу чабакъны ауурлугъу – онбир килограммдан аслам

Билдириу

Солуу сервисни болумуна багъа берилликди

ПРАВО

Хыйлачы ауазын тюрлендирип, 
адамланы алдагъанды

